2023 йил давомида Қашқадарё вилоят Камбағалликни қисқартириш ва бандлик бош бошқармасининг Коррупцияга қарши курашиш мақсадида амалга оширган ишлари 
МАЪЛУМОТИ
Коррупция бу — жамиятни турли йўллар билан исканжага оладиган даҳшатли иллатдир. Афсуски, жамиятимизда коррупция иллати ўзининг турли кўринишлари билан тараққиётимизга ғов бўлмоқда.

Сўнги йилларда Бош бошқарма тизимида мазкур иллатга қарши кескин кураш олиб борилмоқда.

Коррупцияни олдини олиш ва профильактик чораларни кучайтириш мақсадида: Бош бошқарма, туман (шаҳар) бўлим ходимлари, 819 та МФЙдаги маҳалла раислари ва ҳоким  ёрдамчиларидан 2022-йил 8-август куни Ўзбекистон Республикасининг "Давлат фуқаролик хизмати тўғрисида"ги                  ЎРҚ-788-сон  Қонуни ҳамда коррупция ҳолатларига йўл қўймаслик юзасидан кафолат хатлари олинди.

16 та туман (шаҳар) бўлимларида “Комплеанс назорат тизими” бўйича масъул ходимлар бириктирилди.

Барча туман (шаҳар) бўлимлари ва МФЙ биноларининг аҳоли кўришига қулай бўлган жойларда Коррупция ҳолатларига йўл қўймаслик ҳамда ушбу иллатни олдини олишга қаратилган тарғибот материаллари осиб қўйилган.

2023 йилда тизим ташкилотларида коррупция ҳолатларни олдини олиш ҳамда ходимларда ҳуқуқий маданиятни шакллантириш мақсадида Бош бошқарма томонидан жойларда 177 та учрашув, семинар ва давра суҳбатлари ўтказилди.

Ҳудудий бўлимлар ҳамда тасарруфий ташкилотларда 2023 йил давомида жами 16 маротаба ўрганиш ишлари амалга оширилган. Ўрганиш натижасида аниқланган камчиликлар юзасидан  25 нафарига нисбатан интизомий жазо чоралари ҳамда  18 нафар ҳодими билан меҳнат шартномалари бекор қилинган.

Туман (шаҳар) бўлимларида коррупция хавфига энг кўп мойил бўлган функция ва лавозимлар рўйхати ишлаб чиқилди 
2023-йил давомида тизимдаги 2 нафар ходим коррупцияга оид, 2 нафар ходим эса товламачилик ҳолатлари бўйича жиноий жавобгарликка тортилди.

Сўнгги йилларда Камбағалликни қисқартириш ва бандлик бош бошқармаси тизимида мазкур иллатга қарши кескин кураш олиб борилмоқда.

Тизим коррупцияга қарши кураш борасида ўзининг алоҳида сиёсатига эга, тизимда ходимларни коррупциядан ҳимоя қилиш борасида барча ҳуқуқий база шакллантирилган.

Туман (шаҳар) бўлимлари ва тасарруфий ташкилотларда коррупцияга қарши курашишнинг асосий мақсадлари қуйидагилар ҳисобланади:

· аҳолининг бандлик ва меҳнат муносабатлари соҳасидаги ҳуқуқий онги ва ҳуқуқий маданиятини ошириш, 
· жамиятда коррупцияга нисбатан тоқатсиз муносабатни шакллантириш;

· меҳнат органлари ва тасарруфий ташкилотлар фаолиятининг барча соҳаларида коррупцияни олдини олиш бўйича чора-тадбирларни амалга ошириш;

· коррупциявий ҳуқуқбузарликларни ўз вақтида аниқлаш ва уларга барҳам бериш, коррупциянинг оқибатлари, коррупцияга олиб келувчи сабаблар ва шарт-шароитларни бартараф этиш, коррупциявий ҳуқуқбузарликларни содир этганлик учун жавобгарликнинг муқаррарлиги тамойилини таъминлаш муҳим масалалардан бири ҳисобланади.
Бу курашда биз ҳам бефарқ бўлишимиз керак эмас. Янгича фикрлашга тезроқ ўтишимиз керак, коррупцияга ундовчи омилларни очиқчасига муҳокама қилиб биз ҳам умумий курашга қўшилишимиз керак.

Коррупцияга қарши курашишда аҳолининг барча қатламлари ҳамда соҳада хизмат қилаётган ҳар бир ходимимизни “ҳалоллик вакцинаси” билан эмланмас эканмиз ўз олдимизга қўйган юксак марраларга эриша олмаймиз..
